
adabiyotlarga bibliografik sharh)

To‘rtko‘l - 2025

Kirish.

Vatan — insonning kindik qoni to‘kilgan, ilk qadamlarini bosgan va ulg‘aygan muqaddas maskanidir. Uni ko‘pincha onaga qiyoslashadi, chunki ona kabi Vatan ham yagonadir. Vatanga bo‘lgan muhabbat faqatgina balandparvoz gaplarda emas, balki oddiy va xayrli ishlarda namoyon bo‘ladi. Uni sevish — tabiatini asrash, tarixini o‘rganish, qonunlariga itoat qilish va uning ravnaqi uchun halol mehnat qilish demakdir. Bugungi kun yoshlarining asosiy vazifasi bilim olish va kelajakda yurt bayrog‘ini yuksaklarga ko‘tarishdir. Zero, har bir yutuq Vatan obro‘siga qo‘shilgan hissadir.
Yuqoridagilarni inobatga olgan holda To‘rtko‘l tuman Axborot-kutubxona markazi Axborot-bibliografiya xizmati kutubxona foydalanuvchilarida Vatanga muhabbat hissini o‘stirish hamda uni madh etuvchi adabiyotlar bilan tanishtirish maqsadida ushbu bibliografik sharhni tayyorladi.

Ushbu bibliografik sharh quyidagi bo‘limlardan iborat:

 Vatan ifori— yurakdagi muqaddas tuyg‘u .

To‘rtko‘llik  yoshlar ijodida vatan nafasi.

       Vatan  ifori – yurakdagi  muqaddas  tuyg‘u.

      Vatan — insonning yuragida eng chuqur ildiz otgan tuyg‘u, eng muqaddas tushuncha. Kim bo‘lishimizdan, qayerda yashashimizdan qat’i nazar, qalbimiz tortib turadigan, sog‘inganimizda qo‘yniga shoshiladigan yagona maskan — bu Vatandir. Vatan ifori deganda esa biz nafaqat tuproqning hidini, balki bolalik xotiralari, ona allasi, ajdodlar  ruhi, xalqning  g‘ururi singib ketgan betakror bir mehrni his qilamiz.

Vatan ifori tongda esadigan mayin shabadada, dalalardan kelayotgan g‘alla hidida, bolalar kulgusida, mo‘ysafidlarning duosida mujassam. U — oddiy bir hid emas, balki qalbni to‘lqinlantiradigan ichki ovozdir. Vataningni sog‘insang, masofalar uzoq bo‘lsa ham, shu ifor seni chaqirib turadi. Odam tug‘ilib o‘sgan joyini nega bunchalik yaxshi ko‘radi? Chunki u joyda uning ilk qadam tovushlari, ilk orzulari, ilk quvonchlari yashiringan.

     Har bir insonning Vatani bor, lekin uni qanday his etish — har kimga xos. Ba’zilar uchun u tog‘larning salqin shabadasida, ba’zilar uchun cho‘lning beg‘ubor osmonida, yana boshqalar uchun esa shaharning shovqin-suroni ortidagi sokin uy ko‘chalarida mujassam. Ammo bir narsa barchamizni birlashtiradi — Vatanning ifori qayerda bo‘lmang, sizni o‘z qa’riga chorlaydi.

    Vatan ifori — bu faxr. Mustaqil yurtimizning bugungi ravnaqi, xalqimizning mehnatsevarligi, yurt tinchligi va osoyishtaligidan taralgan ifor qalbimizni g‘ururga to‘ldiradi. Yurt ravnaqiga hissa qo‘shish, ilm olish, mehnat qilish, yurt obro‘sini oshirish — mana shu iforni yanada boyitadi. Chunki Vatan faqat tabiat yoki tuproq emas, balki uni sevib, ardoqlayotgan insonlarning nomidir.

Inson o‘z Vataniga befarq bo‘lmasligi kerak. Vatan iforini his qilgan odam hech qachon yurt manfaatini unutmaydi, uni asrab-avaylaydi, kelajak avlod uchun yanada ko‘rkli, yanada obod qilishga intiladi. Vatanni sevish — bu ulug‘ tuyg‘u, uni saqlash esa burchdir.

    Xulosa qilib aytganda, Vatan ifori — bu bolalikning beg‘ubor xotiralari, tinch osmon, ona mehrining davomi va xalqning ruhi jamlangan muborak hid. Uni ko‘ngil bilan tuygan odam hech qachon yo‘qolmaydi, yo‘ldan adashmaydi. Chunki Vatan — insonning eng mustahkam tayanchi, eng ishonchli poydevoridir. Vatan ifori esa ana shu poydevorning muqaddas timsolidir.  

                                            To‘rtko‘llik  yoshlar ijodida vatan nafasi.

       Har bir maskanda o‘z Vatanini, uning go‘zalligini madh etuvchi ijodkorlar bo‘lgani kabi bizning tumanimizda ham o‘z yurtini madh etib ijod qiluvchi yosh ijodkorlarimiz talaygina. Quyida shunday yoshlar ijodidan namunalar keltirib o‘tamiz hamda foydalanuvchilarni  kutubonamizda tashkil qilingan “O‘lkashunoslikka oid adabiyotlar” burchagidan joy olgan ushbu kitoblar mutolaasiga lutfan taklif qilib qolamiz.

  М 44

  Меретов, М.

      Ватан соғинчи : [Шеър] / М. Меретов. - Урганч : Қуванчбек - Машҳура , 2018. - 32 б.

   Ушбу шеърий тўпламда ёш ижодкорнинг турли мавзудаги шеърлари жамланган бўлиб, унинг “Ватан соғинчи”, “Ўзбегим”, “Қишлоғимиз ҳусни” ҳамда “Тўрткўлим” каби шеърлари китобхонни ўз Она юртини  ҳамда туғилиб ўсган маконни севишга ундайди.

  Karimboyeva, Sh.

    Dilimda mangu bahorim : [She’r] / Sh. Karimboyeva . - Toshkent : Istiqlol , 2018. - 80 b.

    Yosh ijodkor o‘zining ushbu she’riy to‘plamidan joy olgan turli mazmundagi she’rlari orqali Vatanga muhabbat, xalqni ardoqlash, milliylikni asrash, go‘zallikni sevish hamda onaga bo‘lgan mehr va hurmat kabi tuyg‘ularni tarannum etgan.

Velmamedova, S.

   Sog‘inchning raqsi : [She’r] /  Surayyo Velmamedova . - Xorazm : Xorazm yoshlari, 2022. - 92 b.

    Ushbu bitikda yosh iste’dod sohibasining ko‘ngil kechinmalari: hayot voqea-hodisalari, insonlar va ularning ravishlariga munosabat aks ettiriladi.Shuningdek, unda muhabbat, do‘stlik, mehr-oqibat, Vatanga muhabbat kabi umuminsoniy g‘oyalar tarannum qilinadi.Ushbu kitob she’riyat ixlosmandlariga manzur bo‘ladi degan umiddamiz.

Toxirjonova, G.

Qalbim tug‘yoni : [She’r] /  Gulruxsor Toxirjonova . - Xorazm : Ijodkor , 2021 . - 48 b.

Ushbu kitob yosh shoira Gulruxsor Toxirjonovaning ilk she’rlar to‘plami bo‘lib, ijod namunalarining mavzu jihatdan rang-barangligi bilan ajralib turadi.

Aminova, O‘.

   Olmos qizning kundaligi : [She’r] /  O‘g‘iloy Aminova . - Urganch : Xorazm yoshlari , 2023. - 32 b.

Ushbu to‘plamda Qoraqalpog‘iston Respublikasi To‘rtko‘l tumanidagi umumta’lim maktab o‘quvchisining ijod namunalari o‘rin olgan.E’tiborlisi shundaki, bu yosh qalamkash qizning juda katta yutuqlarni qo‘lga kiritib kelmoqda. Uning mashqlarida ona Vatan, mustaqillik, do‘stlik, tinchlik va ezgulikka yo‘g‘rilgan umuminsoniy g‘oyalar tarannum qilinadi.Yosh iste’dod egasining badiiy ijod namunalarini jamlagan ushbu bitikka zukko kitobxon o‘zining

  munosib bahosini beradi degan umiddamiz.                                                                                                         

Mo‘minboyeva, S.

 Atirgul ifori : [She’r] / Sevinch Mo‘minboyeva . - Urganch : Xorazm yoshlari , 2023. - 40 b.

  Ushbu kitob muallifi hali maktab o‘quvchisi bo‘lishiga qaramasdan o‘zining ijodiy mashqlarida Vatan, mustaqillik, tinchlik, do‘stlik va mehr-oqibatni tarannum qiladi. Yosh muallif qalb kechinmalari va hayot voqeligini teran tasvirlashga intilganini ko‘rishimiz mumkin. Zero, she’riyatning o‘zi teran bir oydinlikdir. 

Tuzuvchi
Axborot-bibliografiya xizmati

rahbari                                                                     A.Akshurayeva
